Dr. Mehmet Emin Ay

Muhammedi a.s., burim i méshirés dhe i dashurisé "

Pejgamberét jané njeréz té zgjedhur té Zotit, té cilét ai i ka pajisur me cilési té ndryshme. Ndérkaq
Muhammedi a.s., si i fundit i pejgamberéve, zé njé pozité mé té vecanté. Me té éshté plotésuar
zinxhiri i pejgamberisé, éshté kurorézuar kjo detyré e shenjté.

Pérve¢ asaj g¢ Muhammedi a.s. éshté “méshiré pér té gjitha botét”, me emértimin e tij me emra té
bukur té All-llahu Fisnik, ai zé& njé pozité té vecanté ndér pejgamberét tjeré. Zoti i Madhérishém
asnjé njeri apo pejgamber mé paré nuk e ka cilésuar me emrat e tij “er-Rauf’ (shumé i dhimbshém)
dhe “er-Rahim” (shumeé i méshirshém), ndérkaq kété e ka béré me Muhammedin a.s. kur i thekson
vecorité e kétij pejgamberi té fundit:

“Vértet qé ju ka ardhur juve njé i dérguar nga mesi juaj. Atij i vjen réndé pér vuajtjet tuaja.
(Eshté) i brengosur pér ju, e pér besimtarét éshté i buté dhe i méshirshém.” (et-Teubeh, 9 : 128)

”

“Duart qé duhen puthur...

Mund té themi qé dhembshuria e méshira kané qené pjesé e krijimit dhe e natyrés sé Muhammedit
toné té dashur. Kjo éshté njé dhuraté e Zotit ndaj tij. Me kété dhuraté té Zotit ai ndjen dhembshuri e
méshiré ndaj mbaré njerézimit dhe veten ia pérngjan “njé personi i cili mundohet t'i mbrojé
njerézit nga zjarri”. Késhtu, ky pejgamber i dhembshurisé, e shpreh kété né njé hadith té tij té
géndisur me fjalé shumé kuptimplota:

“Shembulli im me ju éshté sikurse shembulli i fluturave e insekteve té tjera qé fillojné té hidhen
né njé zjarr té posandezur dhe i njé njeriu qé qéndron prané tij dhe mundohet t'i mbrojé ato
nga zjarri. Uné, pra, ju kap juve pér brezi té belave tuaj qé té mos hidheni né zjarr, kurse ju
mundoheni té mé shpétoni duarsh”.

O Prof, Dr. Mehmet Emin Ay, Sefkat Peygamberi Hazreti Muhammed s.a.v.s., Stamboll 2007, f. 21-37.



Na kap pér dore, té lutemi
Kurban iu béfsha asaj dore
Na ¢o né rrugé té drejté
Kurban iu béfsha asaj rruge.

Ti je dega qé jemi kapur

Ti je tréndafili qé i marrim eré
Ti je krahu gé na jep forcé
Kurban iu béfsha atij krahu.

Kjo éshté feja e vérteté, feja e vetme
Béhu musliman e shpéto na thoshe
Ti na the té vértetén
Kurban iu béfsha asaj gjuhe.
( M. Jashar Kandemir )

“Dhembshuria e méshira qé kaploi gjithésiné...”

Meqé Pejgamberi i dashur (s.a.v.s.) ishte dérguar si méshiré pér mbaré universin, edhe butésia e
dhembshuria e tij ishin universale. Sipas tij, krahas njerézimit, edhe té gjitha kafshét, té gjitha bimét,
madje edhe té gjitha sendet e pashpirt, jané amanete té Zotit. Angazhimi i tij i gjithémbarshém ishte
gé ta conte né vend detyrén e ruajtjes sé pérgjegjésisé sé kétij amaneti.

Me késhillén né vijim gé kohé pas kohe ua bénte njerézve pérreth tij, déshironte ta pérhapte né
mbaré tokén kété méshiré universale:

“Ai qé éshté i méshirshém ndaj té tjeréve edhe Zoti éshté i méshirshém ndaj tij. Tregoni méshiré
e dhembshuri ndaj atyre qé jané né toké, né daci té tregojné méshiré pér ju ata qé jané né qiej.”

Pejgamberi i ndershém (s.a.v.s.), i cili arriti qé ndaj mbaré njerézimit, ndaj té gjitha qenieve né
univers té sillej me butési e méshiré, shembujt mé té bukur té késaj i ka dhéné me dashuriné e
pashoq gé e bartte né zemeér. Tani ejani té shikojmé se cfaré gurré dashurie ishte ai.

“Madje edhe né momentet mé té véshtira...”

Pejgamberi yné i dashur (s.a.v.s.), me zemrén e tij té€ mbushur plot butési, méshiré e dashuri, qé ia
pat falé Zoti Fisnik, pér mbaré botén njerézore gjithnjé ka gené shpresédhénés. Madje nuk i ka
mallkuar as edhe ata gqé i kané béré padrejtési dhe sa heré qé i propozonin t'i mallkonte me
shfarosje ata, ai u éshté pérgjigjur:

“Jo, uné nuk jam dérguar pér té mallkuar, por si méshiré pér té gjitha botét”.

Shembulli mé tipik i kétyre ndjenjave gé ai i kultivonte ndaj njerézve u manifestua me rastin e
udhétimit té tij pér né Taif (qytet né veri t€ Mekkes). Nése doni, ejani tani té kthehemi né ato dité
plot kuptim e t'i pérkujtojmé ato qé patén ndodhur...



Pejgamberi i dashur (s.a.v.s.), bashké me djalin e tij shpirtéror Zejd bin Harithin, u nis né rrugé pér
né Taif me géllim gé té merrte pérkrahjen e té aférmve té tij atje dhe né njéfaré kuptimi t'i merrte
ata si ndihmues né misionin e tij pejgamberik.

Kur mbérritén né qytet i tuboi té parét e vendit dhe filloi t'ua sqarojé Islamin. Mirépo atje u ndeshén
me njé rezistencé té ashpér dhe u béné cak i goditjeve me guré gé vinin nga fémijét e nxitur nga
popullata e vendit. Si pasojé e kétyre gjuajtjeve me guré Pejgamberi i dashur u léndua né kémbé,
kurse Zejdi r.a.,, i cili u mundua ta mbronte Pejgamberin a.s., u léndua e u pérgjak né kokeé.

Me zor u strehuan né njé kopsht jashté gytetit. Ishin té lodhur e té rraskapitur. Pér mé tepér, atij
akoma ia pérvélonte zemrén hidhétia e vdekjes sé shoges (Hatixhes) dhe e xhaxhait té tij (Ebu
Talibit). Né kéto momente kur po pérjetonte déshpérim mbi déshpérim, ai i ngriti duart dhe iu lut
Zotit, me fjalét gé, pér ummetin qé do té vinte, ishin shembull i lutjes dhe i pérgjérimit:

“0O All-llah! Po ta shfaq Ty paaftésiné time, néncmimin qé po ma béjné kéta njeréz. O mé i
Méshirshmi i mé té Méshirshméve!... Ti je Zoti i atyre té paaftéve qé pér¢mohen nga té gjithé...
Né qofté se Ti nuk je i hidhéruar me mua, uné nuk mérzitem pér kéto qé mé vijné né koké e pér
kéto véshtirési qé po i pérjetoj!... Mirépo méshira Jote éshté aq e gjeré sa nuk do t'i kishte
shfaqur as edhe kéto. O All-llah!... Strehohem te Ti nga dénimi dhe hidhérimi Yt. Jam para Teje
dhe kérkoj falje derisa Ti té jesh i kénaqur me mua. Krejt forca e fuqia té takon Ty, o Zoti im!...”

Pas késaj lutjeje e pérgjérimi Pejgamberi (s.a.v.s.) pér njé kohé té shkurtér ndjeu njé qgetési. Aty
prané erdhi njé rob i quajtur Addas, i cili u solli atyre pak rrush. Edhe né kéto momente mé té rénda
té tij, ai nuk pértoi té mos ia mésonte e sqaronte Islamin kétij djaloshi. Até mirési qé e refuzoi
populli i Taifit, kishte qené e caktuar pér djaloshin Addas i cili menjéheré aty pér aty 1éshoi zemér
ndaj Islamit.

[ déshpéruar nga arsyeja se arriti té ndérmjetésonte pér imanin e vetém njé personi, me fytyré té
hidhur u nis té kthehej pér né Mekke, kur aty iu shfaq meleku i shpalljes, Xhibrili a.s., i cili i tha:

- All-llahu i ka dégjuar fjalét gé ky popull t'i thané ty. Ai e di se ata nuk kané ndér mend té té
pérkrahin. Ty ta dérgoi melekun pérgjegjés pér kodrat. Ai do té béjé cfaré t'i urdhérosh ti.

Meleku i dha selam Pejgamberit a.s. dhe i tha:

- 0 Muhammed! Eshté e vérteté se uné ndodhem kétu vetém pér kété. Nése ti déshiron, uné
mund t'i 1éshoj kéto dy kodra té thepisura mbi kéta njeréz e t'i zhduk pérnjéheré. Nése ti e
kérkon kété, uné jam i gatshém ta b&j menjéheré...

Simboli i butésisé dhe i méshirés sé pashoq, Muhammedi (s.a.v.s.), i shprehu disa fjalé gé sot e asaj
dite i kané zbukuruar té gjitha librat e historisé:

- “Jo! Kété assesi nuk e déshiroj... Prej Zotit tim kérkoj qé prej pasardhésve té kétij populli té
dhurojé njé gjeneraté qé nuk do t'i béjé shirk Zotit dhe vetém Atij t'i béjé ibadet...”

Sikurse rasti i Nuhit a.s., atéheré kur u ndesh me stérmundimet dhe pér¢mimet e popullit té vet dhe
iu drejtua Zotit me fjalét: “E ai iu drejtua Zotit té vet: "Uné jam i mundur, prandaj mé ndihmo!"
(El-kamer:10), edhe Muhammedi s.a.v.s. né té njéjtén ményré ia shfaqi Zotit té njéjtén situaté té
pakrye né té cilén ndodhej. Mirépo Nuhi a.s. né vazhdim té lutjes sé tij thoshte: "0 Zoti im, mos 1é
mbi toké asnjé nga jobesimtarét!” (Nuh:26), kurse Muhammedi s.a.v.s. sé kéndejmi mori njé
géndrim tjetér dhe nuk e pranoi propozimin pér shkatérrimin e popullit gé e gjuajti me guré... Ngase
ai ishte i dérguar “méshiré pér botét”...



“Dhembshuria e tij pér ¢do njé qenie qé bart shpirt...”

Pejgamberi yné i dashur i cili kishte ndjenja té kétilla t¢ dhembshurisé ndaj njerézve, edhe ndaj
gjallesave té tjera sillej me po té njéjtén dhembshuri e ngrohtési. Ngjarjet qé do t'i pérmendim mé
poshté shkélgejné para syve tané me njé bukuri qé nuk do t'i vjetrojné as shekujt...

Ai Pejgamber qé arriti té béjé ndryshime e revolucione né fusha té ndryshme té jetés, edhe né aspekt
té sjelljes me kafshét ka arritur té realizojé ndryshime té réndésishme né shogéri.

Ai ndaloi shumé zakone e adete té trashéguara nga xhahilijjeti (koha paraislame) si: zénia dhe
pérlarja e kafshéve, mundimi dhe keqtrajtimi i tyre, stigmatizimi i fytyrave té tyre, si dhe i mallkoi
ata qé kafshét i bénin caqge té gjalla gjuajtjeje me armé.

Po ashtu ndaloi gé té béheshin gara té gjata té leximit té poezive mbi shpina té deveve duke théné:
“All-llahu i ka caktuar pér shérbimin tuaj kéto kafshé vetém qé ju té mbérrini me lehté atje ku
né kémbé mbérrini me véshtirési. Kurse tokén e ka krijuar pér ju. Andaj, nevojat tjera tuajat
plotésoni né toké...”.

Gjaté njé udhétimi shokét e tij takuan njé shpend shkémbinjsh me té vegjlit e saj. Njéri prej tyre
shkoi dhe i mori kéta té vegjél té kéndshém nga foleja. Me kété rast, néna e té vegjélve filloi té sillej
vérdallé kétyre njerézve. Kété gjendje e vérejti Muhammedi s.a.v.s. dhe ia térhoqi vérejtjen personit
gé i mori ata, duke i théné:

“Kush e mundoi dhe e shqetésoi até néné duke ia marré té vegjlit asaj? Le t'i kthejé menjéheré
né folené nga i mori!”.

Pejgamberi i méshirés nuk e lejoi kété sjellje té gabuar dhe u shqetésua veté me keqtrajtimin gé iu
bé késaj néne té shpendéve.

Sa e kuptimté éshté fjala e Pejgamberit té dhembshurisé i cili e quajti “haram” (té ndaluar
rreptésisht) gjuajtjen pér gejf dhe hedhjen e gjahut ménjané!..

“All-llahu gjithsesi ka ta marré né pyetje njeriun i cili pa arsye e ka mbytur njé bilbil ose edhe
njé kafshé mé té vogél se kjo”.

Né késhillat g€ ai ia jep nipit té vet shpirtéror Usame bin Zejdit e shohim té njéjtén ndjeshmeéri:

“O Usame, té lutem ki kujdes ndaj kafshéve qé jané nén kujdesin ténd! Se pérndryshe ato do té
té padisin ty pérpara All-llahut né Ditén e Kijametit”.

Pejgamberit a.s. kohé pas kohe i paragiteshin skena e pamje nga Xhenneti e Xhehennemi dhe ai i
ndante kéto me shokét e vet. Késhtu ndodhi njé heré kur ai u tha atyre se iu kishte shfaqur
Xhehennemi dhe vazhdoi:

“Né Xhehennem e pash njé mace e cila vazhdimisht ia rrepte fytyrén me thonjté e vet njé gruaje.
Kur pyeta se pérse ndodhte késhtu, mu tha: ‘Kjo grua né dunja e ka mbyllé kété mace né njé
dhomé dhe nuk i ka dhéné té hajé e té pijé dhe nuk e ka léshuar qé ajo veté té ushqehet derisa
macja vdes. Andaj edhe tani kjo grua gjendet né xhehenem dhe po dénohet...”.

Duke deklaruar se pér njé té keqe té kétillé njeriu mund té dénohet edhe me xhehenem, ai theksonte
edhe faktin tjetér se pér dhembshuriné dhe mirésiné qé njeriu do ta tregojé ndaj kafshéve, do té
gjejé shpérblimin te All-llahu Fuqiploté... Njé heré dikush e pyeti Muhammedin s.a.v.s.: “O i Dérguar i
Zotit, a kemi ndonjé sevap (shpérblim) pér mirésiné qé tregojmé karshi kafshéve?”, ai u pérgjigj:

“Pér ¢cdo kujdes e interesim qé tregoni ndaj cilésdo gjallesé té Zotit, pér ju do té keté sevap e
shpérblim”.



”

“E fitoi Xhennetin pér ujin qé i dha té pinte...

Né shumicén e pérmbledhjeve té haditheve ku béhet fjalé pér gjerésiné e méshirés dhe
dhembshurisé sé Zotit, theksohet e vérteta se pér dhembshuriné e mirésiné qé njeriu tregon karshi
krijesave té tjera do té fitojé faljen dhe kénaqésiné e Zotit. Kétu mé lejoni ta pérmend njé ngjarje qé
zé vend pothuajse né té gjitha burimet e haditheve dhe gé me formén e shkélgyeshme té rréfimit té
Muhammedit s.a.v.s. éshté ngulitur thellé né kujtesén e muslimanéve... Pejgamberi i dhembshurisé
njé heré tha:

“Njé njeri ishte duke ecur rrugés. U etshua shumé dhe diku rastisi te njé pus. Zbriti poshté
dhe piu ujé derisa e largoi etjen. Kur filloi té ngjitej larté nga pusi e pa njé gen gé e lépinte
tokén nga etja qé kishte dhe mendoi: “Kété qen e paska kap etja sikurse mua” dhe sérish
zbriti né pus, e mbushi képucén e vet me ujé dhe ia dha qgenit ta pinte. Pér kété sjellje qé
tregoi Ky njeri, Zoti u bé razi me té dhe ai e fitoi xhenetin”.

Pejgamberi yné i dashur aq i ndjeshém ishte kur béhej fjalé pér trajtimin me dhembshuri té
kafshéve saqé shpesh i porosiste njerézit t'i prisnin thonjté rregullisht me géllim gqé té mos u
shkaktonin dhimbje atyre me rastin e mjeljes sé qumeéshtit... Po ashtu i porosiste njerézit gé me
rastin e mjeljes sé kafshéve té linin qumésht té mjaftueshém edhe pér té vegjlit e tyre. Késhtu né njé
rast ai e pa njé njeri duke e mjelé njé dhi dhe e porositi:

“Ki kujdes, 1ér pak qumésht edhe pér té voglin e saj!”.

”

“Deveja qé ankohej nga pronari i saj...

Njé dité derisa Pejgamberi i dhembshurisé kalonte prané njé kopshti e pa njé deve qé rénkonte dhe i
rridhnin lot. [u afrua asaj dhe sikur ajo po i thoshte dicka Pejgamberit s.a.v.s. ... Ky filloi t'ia Iémonte
kokén dhe u mundua ta getésonte até si njé néné fémijén e saj... Pastaj iu drejtua té zotit té devesé
dhe i tha:

“A nuk po i frikohesh All-llahut pér mundimin qé ia jep késaj kafshe? Shiko, ajo po ankohet prej
teje... Até ti e Iénke té uritur dhe e ngarkuake mé shumé se sa mund té barté ajo.”

Njé dité tjetér ai e pa njé deve gé i ishte ngjitur barku pér shpine nga uria, nuk mundi té duronte dhe
tha:

“Té keni friké nga All-llahu pér hakun e kétyre kafshéve té pagojé!”.

Njerézit shpeshheré kur ballafagohen me ndonjé ngjarje té pakéndshme bien né dobési dhe hedhin
fjalé e mallkojné gjithcka qé kané pérreth tyre... Sidomos né viset rurale ku muslimanét merren me
bujgési e blegtori vérehet se ata shpesh i mallkojné dhe i torturojné kéto kafshé té pagojé...

Ato gé rréfyem deri mé tani ishin shembuj pér nevojén e trajtimit té buté e me dhembshuri té tyre.
Me ngjarjen gé do ta tregojmé tani kuptojmé se ne nuk kemi té drejté as edhe t'i mallkojmé ato dhe
se njé sjellje e kétillé éshté rreptésisht e ndaluar pér njerézit.

Gjaté njé udhétimi Pejgamberi s.a.v.s. e dégjoi njé grua se si e mallkonte devené e saj duke zéné
arsye hujin (sjelljen) e saj té ashpér qé kishte. Ai menjéheré e urdhéroi gruan té zbriste nga deveja,
ta shkarkonte barrén gé e kishte ngarkuar mbi té dhe e urdhéroi até grua gé ta léshonte té liré
devené dhe askush té mos e pérdorte mé pér puné...

Me kété, ky Pejgamber i madh i dha njé mésim shumé té réndésishém si asaj gruaje ashtu edhe
mbaré ummetit gé do té vinin pas tij. Si thoni, a mund ta shprehim késhtu mesazhin qé ne duhet ta
marrim nga ky mésim?...

Kéto kafshé té pagojé qé Zoti i ka léné né shérbim té njeriut, nuk i meritojné fjalét e pahijshme gé
dalin nga gojét tona! Ato jané 1éné pér té na shérbyer neve. Pandershmeéria ndaj tyre nga njé aspekt
éshté pandershmeéri ndaj Zotit Fuqiploté gé i ka béré ato té tilla...

Krahas méshirés e dhembshurisé gé ai shfagte karshi njerézve e kafshéve, ne jemi déshmitaré té
dhembshurisé sé tij edhe karshi biméve dhe mjedisit.

Qytetet Mekke, Medine dhe Taif si dhe rrethinat e tyre ai i kishte shpallur si Zona té Mbrojtura
Natyrore dhe me ngulm kérkonte kultivimin dhe mbrojtjen e gjelbérimeve té tyre. Njé pyll prané
gytetit té Medines, i cili nga prerja e pandérgjegjshme e drunjve té tij ishte shndérruar né djerriné, si
rezultat i angazhimit té tij u kthye sérish né pyll.

Ashtu si¢ veproi né Mekke, té njéjtén e béri edhe né Medine. 32 km rreth e pérqark qytetit ai i shpalli
“harem”, me cka atje ndalohej gjuajtja e kafshéve, prerja e drunjve dhe képutja e gjetheve. Me fjalé té
tjera, Muhammedi s.a.v.s. kéto hapésira i shpalli “Parqge natyrale”.

Krahas késhillave té Pejgamberit té dashur lidhur me ruajtjen e biméve dhe té mjedisit, na bien né
sy edhe instruksionet e tij lidhur me mbjelljen e drunjve e té peméve:

“Nése njé njeri e ka marré né doré njé fidan pér ta mbjellé dhe fillon Kijameti, le ta mbjellé!”.
Né njé thénie tjetér sihariqi késhtu na méson ky i Dérguar fisnik:

“Cilido musliman qé mbjell njé pemé apo njé arré me drithé, ai pér kété do té keté shpérblim
prej Zotit pérderisa prej saj té ushqehen shpezét, njerézit dhe krijesat tjera. Pa dyshim kjo
sjellje e tij do té paguhet sikur té keté dhéné vazhdimisht sadaka”.

Né jetén e kétij Pejgamberi té dhembshurisé ne do té gjejmé shumé rréfime té ¢muara edhe rreth
butésisé e méshirés sé tij jo vetém ndaj krijesave me shpirt, por edhe ndaj atyre qé s’kané shpirt...

Kur té shikojmé pérreth nesh, do té vérejmé shumé sende té cilat ne mendojmé se jané té pashpirt,
kurse né fakt ato - edhe sipas gjetjeve té sotme shkencore - kané njé gjalléri dhe njé 1évizje. Mirépo
me kété rast, mé me réndési éshté se pér kéto té vérteta neve na ka informuar Kur’ani fisnik shekuj
meé paré. Sa kuptimploté éshté ajeti 88 i sures 27, en-Neml (“Thnegla”):

“E i sheh kodrat e mendon se ato jané té palévizshme (té pashpirt), ndérsa ato lévizin si reté;
(kjo éshté) mjeshtéri e All-llahut qé pérsosi ¢do send, e Ai éshté hollésisht i njohur se cka
punoni.”

Mu si kodrat, edhe sendeve té tjera qé ne i quajmé té pashpirt, All-llahu Fuqiploté u ka dhéné detyra
té caktuara... Dhe kur té dojé Ai, edhe sendet e pashpirt mund té flasin!..

Aftésia pér té folur e sendeve té pashpirt, ka gené njé prej mrekullive t¢ Muhammedit s.a.v.s.. Njérin
prej kétyre rasteve na rréfen Aliu r.a.:



“Derisa ishim akoma né Mekke, uné pérpiqesha té isha gjithnjé prané té Dérguarit té Zotit. Késhtu
njé dité dolém bashké jashté qytetit dhe ¢do dru e guré prané té ciléve kalonim e pérshéndetnin até
duke i théné:

“Es-salatu ves-selamu alejke ja Rasulall-llah!” (“Shpétimi dhe pagja qofshin mbi ty, o i Dérguar!”)

“Rénkimi i trungut té hurmés”

Se sa duhej Pejgamberi s.a.v.s. nga ana e njé trungu té pashpirt hurme, u déshmua nga ana e té gjithé
sahabéve pérpara syve té té ciléve kishte ndodhur ngjarja né vazhdim. Né pérmbledhjet e haditheve
kjo ngjarje shénohet nén titullin “Haninu’l-xhidh’i”, g€ mund ta pérkthejmé si “Rénkimi i trungut té
hurmés”.

Pejgamberi yné i dashur né xhaminé e tij né Medine kishte njé trung hurme né té cilin mbéshtetej
derisa po e mbante hutben (predikimin) e tij. Pas njé pérdorimi té gjaté té kétij trungu pér kété
géllim, mé né fund njé grua sahabijje e kishte porositur njé shérbétor té sajin zdrukthétar ta
ndértonte njé minber, me ¢ka trungu u la ménjané né njé qoshe té xhamisé. Kur pér heré té paré
Pejgamberi s.a.v.s. nisi té hipte né kété minber té ri, pérnjéherésh né xhami u dégjua njé rénkim.
Derisa té gjithé pérpiqgeshin ta gjenin se nga po vinte ky rénkim, syté e té dashurit Pejgamber s.a.v.s.
u drejtuan kah trungu i vendosur né qoshe... Po, po. Ky rénkim vinte nga trungu i hurmés, nga po ai
trung i tharé i hurmés, té cilin as’habét gé e kishin dégjuar me veshét e tyre disa ia shémbéllenin
garjes apo vajtimit me dénesé té njé foshnje e disa té tjeré njé deveje qé i afrohej koha e lindjes...

Pejgamberi i dhembshurisé zbriti nga minberi, iu afrua trungut, e Iémoi me duart e tij té bekuara
dhe e pérqafoi. E pérqafoi kété trung qé ne e njohim si té pashpirt... Pas njé kohe té shkurtér, kéto
rénkime nisén té mos dégjohen mé, mu si njé foshnje qé getésohet duke u ledhatuar e pérkédhelur
nga dora e sé émés sé vet...

Shumeé vite mé voné, njéri prej yjeve polare té€ ummetit islam dhe njé figuré e shquar qé zé njé vend
té vecanté né historiné e tasavvufit (mistikés islame), Hasan el-Basriu r.a., pasi ua rréfen njerézve
prané vetes kété ngjarje, u thoté:

“Nése njé trung hurme ka rénkuar nga malli ndaj Pejgamberit s.a.v.s., si duhet té pérmallohen ndaj
tij ata qé shpresojné té takohen me té?...”

Kjo vecanti dhe kjo gjerési e méshirés dhe e dashurisé sé Pejgamberit té dhembshurisé, shfagej edhe
né forma shumé-shumé té ndryshme. Pér shembull, hadithin gé do ta japim mé poshté, meriton té
studiohet thellé-thellé né mévetési. Zotéria i gjithésisé, Muhammedi s.a.v.s. thoshte:

“Uhudi na do neve, po edhe ne e duam Uhudin...”

Uhudi éshté njé kodér prané Medines... Uhudi éshté njé grumbull gurésh ose shkémbinjsh... Uhudi
éshté i pashpirt... Mirépo Uhudi éshté i dashuruar né Pejgamberin e Zotit... Po edhe Uhudi ishte i
dashur pér té...

Dashuria e tij ndaj njé grumbulli shkémbinjsh na tregon se me kété vecori qé ishte e strukur né
natyrén, thelbin dhe karakterin e tij, ai ishte njé Pejgamber i fundit i Zotit, qé gjithcka e shikonte me
meéshiré, dhembshuri e dashuri!..

Po miré, si ta sqarojmé kété zemeér té tij té mbushur plot dashuri?...



Po, lexues i nderuar, sipas mendimit toné, pérgjigja ndaj késaj pyetjeje né té njéjtén kohé do té
nxjerré né pah vecantiné e Muhammedit s.a.v.s. krahasuar me véllezérit e tij pejgamberleré pérpara
tij dhe shpresojmé se dashuria e simpatia joné ndaj tij do té shtohet akoma mé shumé.

Para sé gjithash dua té them qé, njé prej karakteristikave mé té dalluara t¢ Muhammedit s.a.v.s. ishte
Dashuria e pafund dhe e pashtershme gé ai e bartte né zemrén e vet. Prandaj éshté shumé e
natyrshme qé pikérisht pér shkak té késaj cilésie até ta mbiquajmé “Pejgamber i dashurisé”.
Qéllimi yné kétu éshté se nga buronte kjo dashuri? Tamam kétu mund té themi se kjo vecanti dhe
lartési né dashuriné e tij mund té sqarohet vetém me njé gjé: ai éshté “Habibullah”; dhe kjo éshté
cilésia dalluese e tij. “Habibullah” do té thoté “robi, njeriu mé i dashur i All-llahut”, personaliteti pér
té cilin Ai Zot ka krijuar mbaré gjithésiné...

Nga aspekti i vetive té pérgjithshme té gjithé pejgamberét jané personalitete té vecanta qé kané
pasur cilési té ngjashme e gé kané jetuar nén mbikéqyrjen dhe kujdesin e shpalljes. Pérkundér késaj,
secilit prej tyre Zoti u ka dhuruar vecanti e veti té ndryshme dhe me kété ata edhe jané emértuar me
tituj té ndryshém. Pér shembull, pér shkak té pendimit pér gabimin e béré dhe pér pastrimin e tij
nga ky gabim nga ana e Zotit, Ademi a.s. éshté mbiquajtur Safijjullah; pér shkak té shpétimit nga
tufani, Nuhi a.s. éshté mbiquajtur Nexhijjullah; pér shkak té mirésive e nderimeve gé ua bénte
njerézve, me cka e fitoi miqésiné e Zotit, Ibrahimi a.s. éshté mbiquajtur Halilullah; pér shkak té
gatishmérisé pér ta flijuar veten né rrugé té Zotit, Ismaili a.s. &shté mbiquajtur Dhebihullah; pér
shkak té bisedés me Zotin né kodrén Tur té Sinait, Musai a.s. éshté mbiquajtur Kelimullah; pér shkak
se ka lindur si njé mrekulli e Zotit né toké, Isai a.s. éshté mbiquajtur Ruhullah. Pejgamberi i fundit,
Muhammedi s.a.v.s., qé éshté dérguar si méshiré pér té gjitha botét, éshté mbiquajtur Habibullah.
Ndérkaq kjo do té thoté té jesh i dalluar dhe i nderuar nga dashuria dhe muhabeti i pafund, i pafillim
dhe i pambarim i Krijuesit té gjithésisé. Kétu Dashuruesi €shté pronari i gjithckaje, ndérkaq i Dashuri
éshté njé pejgamber i ndershém dhe i vlefshém pér hir té té cilit éshté krijuar gjith¢ka... Pér kété
arsye, né dashuriné midis All-llahut Fuqiploté dhe té dashurit Muhammed s.a.v.s. ekziston njé lidhje
e kétillé e pafillim dhe e pambarim; dhe pikérisht pér shkak té késaj lidhjeje, pa e njohur dhe pa e
dashur Muhammedin s.a.v.s. nuk mund té arrihet aférsia me All-llahun xh.sh,, i Cili éshté pronari i
késaj “Lidhjeje Dashurie”... Kjo nga arsyeja se ky Pejgamber i ndritur éshté si njé uré gé shpirtin e ka
te Zoti, kurse dorén te ummeti i vet. Mu ashtu si¢ shprehet poeti Arif Nihat Asja:

“Erdhe i dérguar, cove té dérguar
Shpirtin ia dhe All-llahut, e dorén ummetit...”

[ lidhur me njé lidhje té kétillé me Zotin i Cili éshté el-Vedud dhe i ushqyer nga gurra e pashtershme
e dashurisé sé Tij, Pejgamberi yné Muhammedi s.a.v.s. ka gené njé burim i dashurisé né kuptimin e
ploté té fjalés gé ka rrjedhur dhe vazhdon té rrjedhé pér mbaré botén. Ejani tani té hyjmé né njé
temeé tjetér, por qé prapé ka té béjé me dashuriné...

“Habibullah: Ai qé All-llahun e do mé sé shumti”

Céshtjen qé e quajta temé tjetér desha ta pérmend kétu ngase i erdhi koha dhe vendi. Késhtu, duke
gené se fjala Habib ka kuptimin edhe “i dashur” edhe “dashurues”, deri mé sot ne kemi vazhduar ta
pérkthejmé togfjaléshin “Habibullah” me “njeriun qé mé sé shumti e do All-llahu”... Ndérkaq, duke u
nisur nga kuptimi “Dashurues” qé ndodhet brenda fjalés “Habib”, togfjaléshin “Habibullah” duhet ta



mendojmé edhe né kuptimin “Ai gé mé sé shumti e do All-llahun”. Me kété ne do té kemi mundésiné
ta analizojmé mé hollésisht e mé ploté rolin e Pejgamberit Muhammed s.a.v.s.

[shin ditét para se té fillonte t'i shpallej Kur’ani... Pejgamberi yné i dashur mjaftohej me ushqimin gé
ia sillte gruaja e tij vetémohuese hz. Hatixheja dhe thuajse krejt ditén e kalonte né shpellén Hira afér
Mekkes. Banorét e Mekkes kété gjendje e tij e pérshkruanin vetém me njé fjalé té vetme:

“Muhammedi éshté dashuruar né Zotin e vet!..

Po, ai vértet ishte dashuruar né Zotin... Né té vérteté, Zoti kishte kérkuar prej tij gé ai té béhej ashik i
Zotit. Ashtu edhe u bé.. Fillimisht até e deshi All-llahu, e pastaj e béri té dashur pér mbaré
gjithésiné... E pastaj kérkoi qé né zemrén e tij té zinte vend vetém dashuria ndaj Zotit... Kjo edhe
éshté arsyeja se pse kjo boté dhe gjithcka e lidhur me té kurré nuk u béné t¢ Muhammedit s.a.v.s.,
kurré nuk zuné vend ne zemrén e tij... Mbase edhe kjo éshté arsyeja qé ai té thoté: “Nga bota juaj
mua mé jané béré té dashura vetém tri gjéra...”, me ¢ka ka theksuar se kjo boté nuk ka gjetur vend
té zemrén e tij. Akoma mé tepér, ai thoté: “Nése né kété boté té kisha zgjedhur njé mik, ky do té
ishte Ebu Bekri”. Kjo nga arsyeja se né fronin e zemrés sé tij ishte vetém e vetém All-llahu
Fuqgiploté...

Kjo dashuri gé ndodhej ndérmjet tij dhe Zotit ishte né fakt njé dashuri gé vinte nga Zoti dhe qé ishte
ekskluzive pér Té... Ai vértet ishte njé pejgamber i dashuruar né Zotin e vet. Prandaj edhe pérderisa
té tjerét flinin ai ngrihej natén dhe i binte né sexhde gjaté-gjaté Zotit té vet, té Dashurit té vet. Pér
shkak té mallit gé kishte ndaj Tij, ai e qulloste jastékun e vet me lot... Pikérisht kjo dashuri ishte ajo
qé né frymét e fundit té jetés sé tij e coi té thoté: e¥ &8, M (Vetém te Miku/i Dashuri im mé i
Larté dua té kthehem!).

Nga turgishtja:
Mr. Rejhan Neziri



